
nadanadam demuru temusasiyaw

kaniyam ruma’ i savak maw ku na maralraralrak na alrak, ulra i valri na

ma’inay a sasa, zazuwa na valri na vavayan. temakakesi 1 ki’amiyan, maw
maw ku sasa na kazu 1 ruma’.

kana salaw mavangavang zatu kiyakarunan i malri za i nani mu,
nadanadam demuru temusasiyaw kema kaninku. kana ku kinazuwan na
zekalr uniyan za aekanan zi na menaniwan za trinavu na tiyam. nu savelaw
ta mu kuwatreng nu pa’eres ta mekamekan za pawmiyén kema.

marahan zi i nani melak za trepengan semelre za veras kana deruwan,
na satrepengan nu ta deruwaw mu aruwa zuwaya Kkisi na maderu. kanta
ruma’ tatelu na ma’izangan sasa na alrak mu, semelre ta za pata trepengan,
zi tu panadamaw ku ziya kemuda ta semavesav za veras, likuzan Ira mu
maw na ta ’ilrayay za maresan kana veras na zanum sazu ta puwapuwayay
za saemat zanum munu keredeng na maderu ’azi pakakuwa ’emel’el 1 temu
kema. nu piya ta semavesave kana veras mu ta deremaw ziya za dika zi ta
depelanay izu na daderu na apuy ka’imaran na maderu. tu saysayayaw
panadam ku i nani, mengara za maderu nu maderu mu tu kiutravay na tu

atrav tu talramay mu, mudaway ku dineru kema. semangal mi papiya.

a temakesi i nani kana palrivak na takesiyan mu sayhu Ira demeru i
nani. a azu mu ’azi ta ziya demaderu kana t€nko, nu daderu ta nu tusasiyaw
ta mu purevu ta kana kawi, ka’azi ta milran kana apuy 1 ’avuwan, ’azi ta
kalra’ayan.

nu katalaulepan na wari tu panadamaw Kku i nani kana tusasiyawan
ziya. semiyan za vulraw, za vetrinun, za avel za siyaw, demaway za
tiyamsim mu, sayhu ku Ira. karuwa ku Ira paranuv kana ku rinuma’enan.

temakesi ku Ira i kuocong azu mu kurelrang ku kana tongcecyun,
parasan mukuwa mi i patraran menadama, tu paresenengaw mi na sinsi
mutu pida sevang zi daderu mi za niyam kara’alrien, kazuwan na ’azi ziya
patalram demeru zi, inku Ira na semavesav kana veras zi purevu, kana melri
na ténko, marengay Ira i nani kaninku, nu minasuk na maderu mu ta
kasaemataw na kawi munu lemavi’ tu zanum, nu ma’etri Ira na maderu mu
mawmaw na langelr 1 ’avuwan maruwa kema.

naku Iralrang mena’u kaninku na piya Ira demeru tremasiyaw mu zuwa
tu kaputraw ku, tu umayaw ku zatu semangalan. na sinsi mu salaw pulihu

kaninku, nanadam ku Ira demeru temusasiyaw kema tu anger naku Iralrang.

